
Ustavni sud Bosne i Hercegovine, u predmetu broj U 7/21, na osnovu ¢lana V1/3.a) Ustava
Bosne 1 Hercegovine, ¢lana 57. stav (3) i ¢lana 72. stav (6) Pravila Ustavnog suda Bosne i

Hercegovine — precisc¢eni tekst (,,Sluzbeni glasnik Bosne i Hercegovine* broj 94/14), u sastavu:

Mato Tadi¢, predsjednik
Miodrag Simovié, potpredsjednik
Mirsad Ceman, potpredsjednik
Valerija Gali¢, sutkinja

Seada Palavri¢, sutkinja

Zlatko M. Knezevi¢, sudija

na sjednici odrzanoj 6. jula 2022. godine donio je



o

RJESENJE

Utvrduje se da Parlament Federacije Bosne i Hercegovine nije
izvrsio Odluku Ustavnog suda Bosne i Hercegovine broj U 7/21 od 23.
septembra 2021. godine.

Odreduje se nacin izvrSenja Odluke Ustavnog suda Bosne i
Hercegovine broj U 7/21 od 23. septembra 2021. godine tako Sto e se,
dok Parlament Federacije Bosne i Hercegovine ne izvrsi ovu odluku,
Zakon o pla¢ama i drugim naknadama sudija i tuzilaca Federacije
Bosne 1 Hercegovine (,,Sluzbene novine Federacije Bosne i
Hercegovine* br. 72/05, 22/09, 27/12 — odluka USFBiH, 55/13 i 55/17
— odluka USFBiH), u pogledu naknada na ime dezurstva/pripravnosti,

primjenjivati u skladu s navedenom odlukom, standardima iz Ustava
Bosne 1 Hercegovine i Evropske konvencije za zastitu ljudskih prava i
osnovnih sloboda i praksom Ustavnog suda Bosne i Hercegovine i

Evropskog suda za ljudska prava.

U skladu sa ¢lanom 72. stav (6) Pravila Ustavnog suda Bosne i

Hercegovine, ovo rjesSenje dostavlja se Tuzilastvu Bosne i Hercegovine.

Rjesenje objaviti u ,,Sluzbenom glasniku Bosne i Hercegovine®,
,»Sluzbenim novinama Federacije Bosne i Hercegovine®, ,,Sluzbenom
glasniku Republike Srpske” i ,,Sluzbenom glasniku Br¢ko distrikta

Bosne i Hercegovine®.

OBRAZLOZENJE

L Ustavni sud Bosne i Hercegovine (u daljnjem tekstu: Ustavni sud) Odlukom broj U 7/21 od
23. septembra 2021. godine usvojio je zahtjev Op¢inskog suda u Sarajevu (sutkinja Belma Cano-

Sejfovi¢) za ocjenu ustavnosti Zakona o placama i drugim naknadama sudija i tuzilaca Federacije



Bosne 1 Hercegovine (,,Sluzbene novine Federacije Bosne 1 Hercegovine® br. 72/05, 22/09, 27/12 —

odluka USFBiH i 55/13 1 55/17 — odluka USFBiH).

N Predmetnom odlukom je utvrdeno da Zakon o placama i drugim naknadama sudija i tuzilaca
Federacije Bosne 1 Hercegovine (,,Sluzbene novine Federacije Bosne i Hercegovine® br. 72/05, 22/09,
27/12 — odluka USFBiH, 55/13 i 55/17 — odluka USFBiH) zbog toga $to ne sadrzi odredbe o
naknadama na ime dezurstva/pripravnosti nije u skladu sa ¢lanom I/2. Ustava Bosne i Hercegovine 1
odredbama ¢lana 1I/4. Ustava Bosne i Hercegovine u vezi sa ¢lanom 14. Evropske konvencije za
zastitu ljudskih prava i osnovnih sloboda (u daljnjem tekstu: Evropska konvencija), ¢lanom 1.
Protokola 12 uz Evropsku konvenciju i ¢lanom 26. Medunarodnog pakta o gradanskim i politickim

pravima.

& Ustavni sud je predmetnom odlukom nalozio Parlamentu Federacije Bosne i Hercegovine da,
u skladu sa ¢lanom 61. stav (4) Pravila Ustavnog suda, najkasnije u roku od Sest mjeseci od dana
objavljivanja ove odluke u ,,Sluzbenom glasniku Bosne i Hercegovine™ uskladi Zakon o placama i
drugim naknadama sudija i tuzilaca Federacije Bosne i Hercegovine (,.Sluzbene novine Federacije
Bosne i Hercegovine® br. 72/05, 22/09, 27/12 — odluka USFBiH, 55/13 i 55/17 — odluka USFBiH) u
pogledu naknada na ime deZurstva/pripravnosti sa ¢lanom I/2. Ustava Bosne i Hercegovine i
odredbama ¢lana 11/4. Ustava Bosne i Hercegovine u vezi sa ¢lanom 14. Evropske konvencije, ¢lanom
1. Protokola 12 uz Evropsku konvenciju i ¢lanom 26. Medunarodnog pakta o gradanskim i politi¢kim
pravima. Takoder, predmetnom odlukom je nalozeno Parlamentu Federacije Bosne i Hercegovine da,
u skladu sa ¢lanom 72. stav (5) Pravila Ustavnog suda, u prethodno navedenom roku obavijesti

Ustavni sud o mjerama preduzetim s ciljem izvrSenja ove odluke.

4. Odluka Ustavnog suda broj U 7/21 od 23. septembra 2021. godine objavljena je u ,,Sluzbenom
glasniku Bosne i Hercegovine* 15. aprila 2021. godine, od kada je Parlamentu Federacije Bosne i
Hercegovine poceo teci rok od Sest mjeseci za uskladivanje navedenih odredbi sa ¢lanom I/2. Ustava
Bosne i Hercegovine i odredbama ¢lana I1/4. Ustava Bosne i Hercegovine u vezi sa ¢lanom 14.
Evropske konvencije, ¢lanom 1. Protokola 12 uz Evropsku konvenciju i ¢lanom 26. Medunarodnog

pakta o gradanskim i politickim pravima.

5. Ustavni sud konstatira da je rok za izvrSenje Odluke broj U 7/21 od 23. septembra 2021.

godine Parlamentu Federacije Bosne i Hercegovine istekao 15. aprila 2022. godine.

6. Parlament Federacije Bosne i Hercegovine (Dom naroda) dopisom od 8. novembra 2021.

godine obavijestio je Ustavni sud da je na sjednici odrzanoj 4. novembra 2021. godine usvojio



zakljucak da je premijer Federacije Bosne i Hercegovine zaduzen da osigura izvrSenje Odluke

Ustavnog suda broj U 7/21 od 23. septembra 2021. godine.

7. Vlada Federacije Bosne i Hercegovine, Ured za saradnju i zastupanje pred Ustavnim sudom
Federacije Bosne i Hercegovine (u daljnjem tekstu: Ured), dopisom od 28. februara 2022. godine
obavijestio je Ustavni sud da je Federalno ministarstvo pravde, s ciljem implementacije Odluke broj
U 7/21 od 23. septembra 2021. godine, sacinilo nacrt Zakona o izmjeni i dopuni Zakona o plaéama i
drugim naknadama sudija i tuzilaca Federacije Bosne i Hercegovine i nacrt uputilo Uredu za
zakonodavstvo i uskladenost s propisima Evropske unije i Federalnom ministarstvu finansija radi

pribavljanja misljenja i razmatranja na sjednici Vlade Federacije Bosne i Hercegovine.

8. Ured je dopisom od 28. marta 2022. godine obavijestio Ustavni sud da je Vlada Federacije
Bosne i Hercegovine na sjednici odrzanoj 24. marta 2022. godine utvrdila prijedlog Zakona o izmjeni

1 dopuni Zakona o pla¢ama i drugim naknadama sudija i tuzilaca Federacije Bosne i Hercegovine.

9. Imajuci u vidu navedeno, kao i na osnovu uvida u odluke Parlamenta Federacije Bosne i
Hercegovine objavljene u ,,Sluzbenim novinama Federacije Bosne i Hercegovine®, Ustavni sud je
zakljucio da Parlament Federacije Bosne i Hercegovine nije u ostavljenom roku uskladio Zakon o
placama i drugim naknadama sudija i tuZilaca Federacije Bosne i Hercegovine (,,SluZbene novine
Federacije Bosne i Hercegovine* br. 72/05, 22/09, 27/12 — odluka USFBiH, 55/13 i 55/17 — odluka
USFBiH) u pogledu naknada na ime dezurstva/pripravnosti sa ¢lanom 1/2. Ustava Bosne i
Hercegovine i odredbama ¢lana 11/4. Ustava Bosne i Hercegovine u vezi sa &lanom 14. Evropske
konvencije, ¢lanom 1. Protokola 12 uz Evropsku konvenciju i ¢lanom 26. Medunarodnog pakta o

gradanskim i politikim pravima.

10. Ustavni sud podsjeca da su, prema ¢lanu VI/5. Ustava Bosne i Hercegovine, odluke Ustavnog
suda konatne i obavezujuce. Takoder, prema ¢lanu 72. stav (1) Pravila Ustavnog suda, kona¢ne i
obavezujuce odluke Ustavnog suda duzno je postovati svako fizi¢ko i pravno lice, a prema stavu (2)
istog ¢lana, svi organi vlasti su duZni u okviru svojih nadleznosti utvrdenih Ustavom i zakonom

provoditi odluke Ustavnog suda.

11. S obzirom na to da Parlament Federacije Bosne i Hercegovine u ostavljenom roku nije izvrio
kona¢nu i obavezuju¢u Odluku Ustavnog suda broj U 7/21 od 23. septembra 2021. godine, Ustavni
sud je, na osnovu ¢lana 57. stav (3) i ¢lana 72. stav (6) Pravila Ustavnog suda, odredio na¢in izvrienja

navedene odluke.

12. Parlament Federacije Bosne i Hercegovine je duZan bez daljnjeg odlaganja izvrsiti navedenu

odluku, a do tada ¢e se Zakon o placama i drugim naknadama sudija i tuzilaca Federacije Bosne i



Hercegovine (,,Sluzbene novine Federacije Bosne i Hercegovine® br. 72/05, 22/09, 27/12 — odluka
USFBiH, 55/13 i 55/17 — odluka USFBiH), u pogledu naknada na ime dezurstva/pripravnosti,
primjenjivati u skladu s navedenom odlukom, standardima iz Ustava Bosne i Hercegovine i Evropske

konvencije i praksom Ustavnog suda i Evropskog suda za ljudska prava.

13. U skladu sa ¢lanom 72. stav (6) Pravila Ustavnog suda, ovo rjeSenje se dostavlja nadleznom

Tuzilastvu Bosne i Hercegovine.

14. Prema €lanu VI/5. Ustava Bosne i Hercegovine, odluke Ustavnog suda su konacne i

obavezujude.







